
³7orpaq Vətən olur igidləriylə´
Vətən müharibəsində rəşadətli ordumuz möhtəşəm qələbə qazansa da, Qarabağda qalan 

erməni silahlı birləşmələri dinc oturmur, tez-tez silahlı təxribatlar törədirdilər. Nəhayət, 202�-cü il 
sentyabrın 18-də məğlub düşmənin Ağdam rayonu istiqamətində yerləşən mövqelərimizi intensiv 
atəşə tutması, ertəsi gün Xocavənddə baş verən mina partlayışı kapitulyasiya aktını görməzdən 
gələn müxənnətlərə qarşı lokal xarakterli antiterror tədbirlərinin başlanmasına zəmin yaratdı.

Bildiyimiz kimi, əməliyyatlardan bir neçə saat 
əvvəl mina partlayışları olmuş və nəticədə Azərbay-
can Respublikası Daxili İşlər Nazirliyinin polisləri də 
daxil, 9 soydaşımız həyatını itirmişdi. Özü də həmin 
minalar müharibədən sonrakı dövrə – 2021-ci ilə aid 

sursatlar idi. Deməli, 44 günlük Zəfər Yürüşü nəti-
cəsində qolu-qanadı qırılaraq, pərən-pərən salınmış 
erməni separatçı hərbi dəstələri 10 noyabr 2020-ci il 
tarixli üçtərəfli bəyanatın əksinə olaraq, nəinki suveren 
ərazilərimizi tərk etməmiş, əksinə, silahlı təxribatlar 

törətməkdən belə çəkinməmişdilər. 
Cəmi 23 saat 43 dəqiqə çəkən antiterror təd-

birləri ilə ermənilərin 90-dan çox döyüş mövqeyi, 
həmçinin strateji əhəmiyyətli nöqtələri nəzarət altı-
na alındı, xeyli hərbi təyinatlı avtomobil, artilleriya 
qurğusu, minaatan  digər vasitələr zərərsizləşdirildi. 
Qarabağda yerləşən qanunsuz erməni silahlı dəstələri 
döyüş mövqelərindən və hərbi postlardan çıxmalı, an-
ti-konstitusion separatçı rejim olan “Artsax” buraxıl-
malı oldu. Beləliklə, Azərbaycanın tam suverenliyi 
təmin edildi. 

Təəssüf ki, antiterror tədbirləri zamanı 204 hərbi 
qulluqçumuz həyatını itirdi. 

Amma şair doğru deyib:

7oplum millət olur hünərləriylə,
7orpaq Vətən olur igidləriylə� 

Bu səhifədə 1 il əvvəl son zəfər yolçuluğuna çıxa-
raq, canları bahasına torpağı Vətən edən igidlərimizin 
bir qrupu haqqında yazılar toplanıb. 

 XQ

Şəhid komandirlər 

Antiterror tədbirlərinin önündə gedən yüksək rütbəli zabitlər 
tabeliklərində olan əsgərlərə şəxsi igidlik nümunəsi göstəriblər. Onlardan biri 
polkovnik-leytenant Rəşad Rəhim oğlu Hüseynov idi. 

Şəhid komandir 10 mart 1980-ci ildə 
Şirvan şəhərində doğulub. Evli idi, 2 öv-
ladı var. Heydər Əliyev adına Azərbaycan 
Ali Hərbi Məktəbini (AAHM) bitirmişdi. 

Daxili Qoşunların Xüsusi Dəstəsində 
hərbi hissənin komandiri olan Rəşad Hü-
seynov qulluq illəri ərzində “Hərbi xid-
mətdə fərqlənməyə görə” 3-cü dərəcəli 
medala, “Qüsursuz xidmətə görə” hər 3 
dərəcədən olan medallara və digər təltif-
lərə layıq görülmüşdü. Vətən müharibəsin-
də özünü cəsur komandir kimi tanıtmışdı.
Suverenliyimizin bərpası uğrunda başla-
nan sentyabr tədbirləri zamanı o, Kəlbəcər 
istiqamətində yaralanaraq, tanrı dərgahına 
yol alıb. Rəşad Hüseynov Şirvan şəhərin-
dəki Şəhidlər Xiyabanında dəfn olunub. 
Ölümündən sonra 3-cü dərəcəli “Vətənə 
xidmətə görə” ordeni və “Vətən uğrunda” 
medalı ilə təltif edilib.

Haqqında deyilənlər: Dövlətini və 
xalqını canından artıq sevirdi. Hərbi peşə-
nin sirlərini mükəmməl bilirdi. Tabeliyin-
də olan hərbi qulluqçulara tək komandir 
deyil, həm də böyük qardaş olub, onların 
hər bir problemini öz müşkülü bilərək, 
daim dəstək göstərib. 

Rəşadla eyni rütbəni daşıyan zabit 

Vüsal Rüstəm oğlu Rüstəmov isə 1�84-
cü il may ayının 11-də Xaçmaz şəhərin-
də dünyaya göz açıb. Oradakı 3 saylı orta 
məktəbi bitirdikdən sonra hərbi ali təhsilli-
ni AAHM-də alıb. 

Vüsal 200�-ci ildə hərbi təhsilini başa 
vuraraq, ordu sıralarına daxil olub. Düz 17 
il Azərbaycanın bir çox bölgələrində xid-
mət aparıb. Yüksək peşə hazırlığına, zabit 
bacarıqlarına görə qiymətləndirilən Vüsal 
polkovnik-leytenantlığa qədər yüksəlmiş-
di. 201�-cı ildə Aprel döyüşlərində, 2020-
ci ildə isə 44 günlük Vətən müharibəsində 
fəal iştirak edib. Qarabağ uğrunda bir sıra 
hərbi əməliyyatlarda fərqlənib. Cəbrayılın, 
Xocavəndin və Füzulinin azad olunması-
na görə medalları ilə təltif edilib. 2023-cü 
ilin antiterror tədbirləri zamanı Komando 
Briqadasının igid zabiti Vüsal Rüstəmov 
məxsusi vətənpərvərlik nümunəsi göstərib. 
Onun qəhrəmanlığının ən ali məqamı isə 
şəhidlik zirvəsinə yüksəlmək olub. Ruhuna 
böyük ehtiramla nəşi doğma Xaçmaza apa-
rılaraq, Qobuqırağı kənd qəbiristanlığında 
torpağa tapşırılıb. Onun şücaəti ölümün-
dən sonra 3-cü dərəcəli “Vətənə xidmətə 
görə” ordeni və “Vətən uğrunda” medalı 
ilə qeyd edilib. Evli olub, 2 övlad atası idi.

ùəhid mayor Aqil )ayəddin oğlu 
Əkbərov /ənkəran rayonunun Xolmili 
kəndinin igid yetirməsidir. 14.09.1985-
ci ildə Xəzərin sahilindəki həmin kənddə 
anadan olub. 

Bir gün Aqil evlərinin yanından ötən 
qatara minərək, atası kimi hərbçi olmaq 
arzusu ilə Bakıya yollanıb. Heydər Əliyev 
adına Ali Hərbi Məktəbə qəbul olub. Sonra 
zabit kimi layiqli xidmət edib. İkinci Qara-
bağ müharibəsində iştirakına görə “Vətən 
uğrunda” medalı ilə təltif olunub. Aqil 
Əkbərov 2021-ci ilin sonlarında yaradılan 
Azərbaycan Komando Briqadasına yazılıb. 
25 iyun 2023-cü ildə o, “Cəsur döyüşçü” 
medalına layiq görülmüş, antiterror təd-
birlərindən 7 gün əvvəl isə 38 yaşını zabit 
dostları ilə qeyd etmişdi. Onu təbrik edib 
cansağlığı arzulayan həmkarları nə biləy-
dilər ki, bircə həftə ömrü qalıb? 

Uğurlu lokal antiterror tədbirləri tabor 
komandiri Aqil Əkbərovun son döyüşləri 
olub. O, ölümündən sonra “Azərbaycan 
Bayrağı” ordeni ilə təltif edilib. Məzarı 
doğma kəndlərindəki qəbiristalıqdadır, 
üstündən tər çiçəklər əskik olmur. Həmrüt-
bələri – “Silahsız döyüşçü” adı ilə tanınan 
igid Sənan Fərman oğlu Qasımov, dəqiq 
koordinatlar ustası olan artilleriyaçı Elxan 
Şükür oğlu Nəcəfi, qartal vüqarlı hərbi 
təyyarəçi Xəyyam Mirazim oğlu Səmədov 
kimi, o da yaddaşlarda qorxmaz, öndə ge-
dən zabit kimi qalıb. 

Səma şahini 
Düşmənə sarsıdıcı zərbələr endirən Azərbaycanın dəmir qanadlı 

şahinləri də milli hərbi aviasiya tariximizə şanlı səhifələr yazıblar. Onlar 
müharibə zamanı döyüş uçuşları aparıb, hava məkanını qorumağa və 
aldadıcı manevrlər edərək üstünlüyü əldə saxlamağa nail olublar. İgid 
şahinlərdən biri də lokal antiterror tədbirlərində şəhid olmuş Elcan 
Balabəyli idi.

Elcan 1992-ci ildə Naxçıvan şəhərində 
doğulub. Əvvəlcə oradakı Heydər Əliyev 
adına Hərbi Liseydə, sonra Azərbaycan Ali 
Hərbi Təyyarəçilik Məktəbində oxuyub. 
2014-cü ildə təhsilini hava hücumundan 
müdafiə ixtisası üzrə başa vuraraq leyte-
nant hərbi rütbəsi alıb. Bir il Azərbaycan 
Ordusunun Təlim-Tədris Mərkəzində tək-
milləşdirmə kursu keçib. 2015-ci ildən 
Azərbaycan Silahlı Qüvvələri sıralarında 
nümunəvi zabit kimi xidmət edib, kapitan 
hərbi rütbəsinə qədər yüksəlib. 

Döyüş və ictimai-siyasi hazırlığın yük-
səldilməsində, hərbi intizamın möhkəm-
ləndirilməsində əldə etdiyi nailiyyətlərə 

görə dəfələrlə yuxarı komandanlıq tərə-
findən diplom və fəxri fərmanlarla təltif 
olunan Elcan Balabəyli 201�-cı ilin aprel 
döyüşlərində, 2022-ci ilin qisas əməliyya-
tında fəallıq göstərib. 27 sentyabr 2020-ci 
ildə başlanan Vətən müharibəsinə qatılıb, 3 
gün sonra Füzuli rayonu istiqamətində ya-
ralanıb. Müalicəsi tamamlanmamış təkidlə 
yenidən xidmət yerinə qayıdıb, döyüş yo-
lunu Şuşaya qədər davam etdirib. 

Ötən ilin sentyabrında Qarabağda lo-
kal xarakterli antiterror tədbirləri zamanı 
Ağdərə istiqamətində gedən döyüşlərdə 
düşmənin snayper atəşinə tuş gələrək, qəh-
rəmancasına şəhid olub. 

Qəhrəman şəhidimiz 20 sentyabr 
 2023-cü ildə doğulduğu Naxçıvan şəhə-
rində torpağa tapşırılmışdır. “Vətənə xid-
mətə görə” ordeninə, “İgidliyə görə”, 3-cü 
dərəcəli “Qüsursuz xidmətlərə görə”, Fü-
zulinin, Xocavəndin və Şuşanın azad olun-
masına görə medallarına və digər təltiflərə 
layiq görülmüşdür.

Soyadını doğruldan əsgər
Əsgər 6ənan Qəhrəmanov 

Qubanın Xucbala kəndindən idi. 
Onun tərcümeyi-halında ³1�´ 
rəqəminə neçə dəfə rast gəlinir� 
2004-cü il iyulun 1�-da dünyaya 
göz açıb. 2022-ci il iyilun 1�-da 
müddətli həqiqi hərbi xidmətə 
çağırılıb. 202�-cü il sentyabrın 
1�-da başlanan lokal xarakterli 
antiterror tədbirlərində iştirak 
edib. ùəhadətə ucalanda da 
6ənanın cəmi 1� yaşı olub.

Daim öz soyadını doğrultmağa çalı-
şan Azərbaycan ordusunun sıravi əsgəri 
Sənan Qəhrəmanov qorxmaz, ər igid kimi 
tanınıb. Ən çətin tapşırıqların öhdəsindən 
bacarıqla gəlib. Elə həyatını da növbəti 

tapşırığı layiqincə yerinə yetirib qurtardığı 
anda itirib. 

Qəhrəman şəhid Quba rayonunda dəfn 

edilmişdir. Azərbaycanın ərazi bütövlüyü-
nün təmin edilməsi uğrunda döyüş əməliy-
yatlarına qatıldığı və hərbi hissə qarşısında 
qoyulmuş tapşırıqların icrası zamanı və-
zifə borcunu şərəflə yerinə yetirdiyi üçün 
Azərbaycan Respublikasının Prezidenti 
İlham Əliyevin 15.12.2020-ci il tarixli 
sərəncamına əsasən Sənan Qəhrəmanov 
ölümündən sonra 3-cü dərəcəli “Vətənə 
xidmətə görə” ordeni və “Vətən uğrunda” 
medalı ilə təltif olunub. 

Etnotoponim kimi özündə qıpçaqla-
rın “kuç” tayfa adını ehtiva edən Xucbala 
kəndinin dağlara qalxan yol kənarına yaxın 
hissəsindəki qəbiristanlıqda üstündən tər 
güllər əskik olmayan bir məzar var. Bu, 
güclü tayfa birliyi kimi məşhurlaşmış qıp-
çaqlar nəslinin igid davamçısı Sənan Qəh-
rəmanovun uyuduğu məkandır. 

Qazi öyüncü
Antiterror tədbirlərinin 

iştirakçısı, qazi Elmar Elxan 
oğlu Ağayev antiterror 
əməliyyatında azğın ermənilərə 
qarşı igidliklə vuruşub. 

Elmar 2004-cü ildə Lerik rayonunun 
Noda kəndində anadan olub. 2022-ci 
ildə hərbi xidmətə çağırılıb və kəşfiyyat 
qrupunda xidmətə başlayıb. Ötən il tə-
limlərdə öyrəndiklərini lokal antiterror 
tədbirləri zamanı bacarıqla tətbiq edə bi-
lib. Gərgin döyüşdə ciddi xəsarət almış 
yoldaşları ilə müalicə almaq üçün Ağdam 
Mərkəzi Xəstəxanasına göndərilib. Müa-
licədən sonra yenidən qulluq etdiyi hərbi 
hissəyə qayıdaraq, Vətənə xidmətini da-
vam etdirib.

Qazi Elmar Ağayevin dedikləri�
– Həmin vaxt ərazi bütövlüyümü-

zün tam bərpası bütün əsgər heyətimizin 
tək arzusu olub. Bunun üçün son dam-
la qanımıza kimi vuruşmağa hazır idik. 
 Sentyabrın 19-da səhər saatlarında kəş-
fiyyat qrupumuz komandir Kamran Cəb-
rayılovun rəhbərliyi ilə Ağdam–Ağdərə 
arasında mövqe tutdu. Orada ağır, gərgin 
döyüşlərdə silahı yerə qoymayan erməni 
terrorçu qruplaşmasının çox sayda əsgə-
rini məhv etdik. Sərrast atəşlərlə düşməni 
pərən-pərən saldıq. Kəşfiyyat dəstəmiz-
dən ciddi xəsarət alanlar olsa da, sona 
qədər inamla irəliləyirdik. Azərbaycan 
Ordusunun qarşısında tab gətirə bilməyən 
separatçı dəstələri sentyabrın 20-də ağ 
bayraq qaldıraraq təslim olmaq tələbinə 
boyun əydilər. 

Bu gün fəxr edirəm ki, ərazi bütöv-
lüyümüzün tam təmin olunması uğrun-
da vuruşan Vətən oğullarından biriyəm. 

Bundan sonra da hər zaman şanlı Azər-
baycan Ordusunun formasını geyinərək 
Vətənimizin müdafiəsinə qalxmağa hazı-
ram. 

Elmarın valideynləri – atası Elxan 
kişi, anası Əfsanə xanım onunla fəxr et-
diklərini vurğulayıb deyirlər ki, minlərlə 
qəhrəman Vətən oğulları kimi, Elmarın 
da torpaqlarımızın namərd ermənilərdən 
təmizlənməsi uğrunda gedən döyüşlərdə 
iştirakının qürurunu yaşayırlar. 

Sonda qeyd edək ki, Elmarın ötən il 
lokal xarakterli antiterror tədbirlərində 
göstərdiyi hünəri “Şücaətə görə” medalı 
ilə qiymətləndirilib.

Cənab leytenant
ùəhriyar Bəxtiyar oğlu 

Əliyev cəmi 2� il yaşasa da, 
adını gənc zabit kimi Vətənin 
şöhrət tarixinə qızıl qanı ilə 
yazıb. 

Şəhriyar Astara rayonunun Şiyəkəran 
kəndində anadan olub. Uşaq yaşlarından 
ailəsi ilə birgə Bakıda yaşayıb. Orta təhsi-
lini 307 nömrəli tam orta məktəbində alıb. 
Məktəbi bitirdikdən sonra Azərbaycan 
Texniki Universitetinə daxil olub, bakalav-
riatı bitirib və magistraturaya qəbul edilib. 
Amma ilyarımdan sonra təhsilini yarımçıq 
qoyub. Buna səbəb 2020-ci il sentyabrın 
27-də Vətən müharibəsinin başlanması 
olub. Orduya könüllü yazılan Şəhriyar 
Daxili Qoşunların Bərdə rayonunda yer-
ləşən “N” saylı hərbi hissəsində vuruşub 
və Böyük Qələbədən sonra da orduda qala-
raq, leytenant kimi xidmətinə davam edib. 

Qohumlarının dediyinə görə, 2023-cü 
il sentyabrın 27-də qəhrəmanımızın Gən-
cə tərəfdən olan ali təhsilli bir qızla nişan 
mərasimi olacaq, gələcək ailəsinin təməli 
qoyulacaqdı. Ancaq bundan düz bir həftə 
əvvəl azğın erməni separatçılarına qarşı 
lokal antiterror tədbirləri başlandı və Şəh-
riyar Ağdərə istiqamətində gedən döyüş-
lərdə şəhadətə ucaldı. 

Son döyüşü ərəfəsində o, atasına zəng 
edib və həmin aralar başı qarışıq olduğu 
üçün evə telefon aça bilmədiyinə görə üzr 
istəyib. Atası isə “Eybi yoxdur, təki sağlıq 
olsun!”, – deyib. Amma, sən demə, bu, 
Şəhriyarın son sağlıq günü imiş. Sabahısı 
onun şəhadət xəbəri yayılıb. Nişan gününə 
qədər yaşamaq qisməti olmayan qəhrəmanı 
canından çox sevdiyi müqəddəs Vətən tor-
pağı öz bağrına “nişanlayıb”. O, Cənnətə 
uğurlanarkən müğənni Çingiz Mustafaye-
vin ifasında məşhur mahnı səsləndirilib: 

Ana, mən şəhid oldum,
Yerim gözəldir, təki ağlama.
Canım sevgilim, bağışla məni, 

6əni tək qoydum.
dox deyiləcək sözlərim vardı, 
Vətən sağ olsun�.. 

Bu gün “Vətən sağ olsun!” deyən Şəh-
riyarın ruhu şaddır ki, Azərbaycan Res-
publikasının ərazi bütövlüyünün təmin 
olunmasında yüksək peşəkarlıq və mərdlik 
göstərərək şəhid olub. Silahlı Qüvvələri-
mizin zabiti kimi xidməti vəzifələrini, hər-
bi hissə qarşısında qoyulmuş tapşırıqları 
yerinə yetirərkən fərqləndiyinə görə Pre-
zident İlham Əliyevin mübarək imzası ilə 
3-cü dərəcəli “Vətənə xidmətə görə” orde-
ni, “Vətən uğrunda” medalı ilə təltif edilib. 
Əliyev Şəhriyar Bəxtiyar oğlu Bakıxanov 
Şəhidlər Xiyabanında dəfn edilib. Məzarı 
üstünə düzülmüş çiçəklər Vətən torpağını 
bir boy da ucaldıb.

Yeri gəlmişkən qeyd edək ki, o, nəs-
linin tək igidi deyil. Şəhriyar əziz canı-
nı Vətənə qurban verdiyi gün əsgərlikdə 
olan bacısı oğlu, 22 yaşlı İlkin Musazadə 
Xocavənd istiqamətində döyüşlərdə sol 
əlindən ağır yaralanıb, güllə ovcunu deşib 
keçib. Düz 1� gün müxtəlif hospitallarda 
müalicə alan İlkin sonra yenidən hərbi xid-
mətini davam etdirib. “Şücaətə görə” me-
dalı ilə təltif olunub və bu ilin yanvarında 
Ordudan tərxis edilib. 

